
Донатма 

Компьютер, плакатлар, къалемлер, туткъал, скотч.
1. Оджа: Балалар, сиз сыныфкъа киргенде насыл мультфильм сезлерини эшиттинъиз? Мышыкъ Леопольд насыл сезлерни севе эди айтмагъа?

Бугунь биз мераметлик акъкъында, бир биримизге мукъайт олмакъ, ярдым этмек, достане олмакъ киби дуйгъулар акъкъында талиль этеджемиз, низамымызнынъ акъкъында субетлешеджемиз.
Къана айтынъыз, достлукъ сиз ичюн бу не?

                        

                         Достлукъ


2. Оюн 

Шимде бир оюн ойнайджамыз.

«Озюне ошагъаныны тап»

(кунешчиклер, булутчыкълар, юречиклер ве къара булутчыкъ)

Сизлер не дуясынъыз, не тюшюнесинъиз?
3. Энди биз кезинтиге бараджамыз, чешит тюрлю адаларда оладжамыз.

Адалар харитасы (1 слайд)

Биринджи «Домисолька адасы»

Сизлер насыл йырлар достлукъ акъкъында билесинъиз?

4. Энди «Бильги» адасына кельдик (2 слайд)

Къана, насыл аталар сёзлери достлукъ акъкъында билесиньиз?

1. Яхшы достнынъ файдасы тиймесе де, зарары тиймез.

2. Тар ерге бинъ дост сыгъар, бир душман исе сыгъмас.

3. Дост сёзюни ташлама, ташлап башынъны къашыма!

4. Достсуз адам – къанатсыз къуш.

5. Къуш къанатына ишана, инсан – достуна.

6. Сырасы кельгенде, дост ичюн атеште ян.

7. Дост къара куньде белли олур.

8. Эль арасында элли достунъ олсун.

9. Эмектен дост артар, ошектен – душман.

10. Дост – къапудан, душман – пенджереден.

5. Энди исе «Арзу» адасына барайыкъ (3 слайд)

Арзу адасында биз акъкъыкъий достунынъ чизгилерини бельгилейджемиз.

Мераметлик, адалет, акъикъат север, акъыллы, джесюрли, кучлю, эмек север, шакъаджы, сёз туткъан, темиз, муаббетли, достунынъ сёзюни динълемеге, урьмет, месулиетли, джевапкяр, ачыкъ гонълю, озь хаталарны къабул эткен, дост акъкъында къасеветленген, ярдым эткен.
Оджа: Эр кеске бойле чизгилер айитми?

6. Бизим ёлумызда «Усталар» адасы раскельди (4 слайд)

Мында тикмеге, орьмеге, оюнджакъ япмагъа бильген адамлар яшай. Сизлерге де шимде бу къолчыкълар устюнде бири биринизнинъ табиат чизгилернизни язмакъ керек.

7. «Арекет ве тербие» адасы (5 слайд)

Бу конвертлер ичинде вазифелер бар. Конвертлерини ачынъ, окъунъ ве беджеринъ.

1 гр. Сенинъ достун хаста олду, мектепке къатнамай. Сен не япаджасынъ?

2 гр. Бизим сыныфымызда огълан балалар насыл озьлерини алып баралар?

3 гр. Сен ёлда кетесин. Эки огълан котеклешелер. Сен не япаджасынъ?

8. Оджа: Сизнинъ джевапларинъиз ачыкъ, толу ве догъру эди. Сиз озь хаталарнызны анълаттынъыз.

Мектеп – бу бизим эвимиз. Бизим сыныфымыз – бу къоранта. Бизим къорантамыз достане, сагълам ве къавий олсун эр даим.

Энди эпимиз бир тёгерекке турайыкъ ве бири биримизге эвде азырлагъан бахшышларинизни эдие этейик ве незакетли сёзлерни айтайыкъ.

9.  Рефлексия.

Биз бугунь сыныф саатында не акъкъында лаф этик?

Янъы шей бильдинизми? Насыл янъы шей бильдинъиз? Янъы аталар сёзлери огрендинизми? Йырларны текрарладынызмы? Сыныф саат файдалы олдымы сизлер ичюн?
10. Балалар йыр йырлайлар:

В нашем классе все друзья:

Я, ты, он, она – вместе дружная семья!

Улыбнись соседу слева, улыбнись соседу справа.

Я, ты, он, она – вместе дружная семья! 
достлукъ








